
MALIGAGHALIUQHIMAYUNUT UQAUHIIT 
 
Malikhugu maligarnut havaarutimingnut upalungaijarnikkut ilaliutivlugillu Nunavutip 
aturaarvikhangit ihariaginiinnik akituvallaanngittunik alrujaqtuqtunik, ihumagiplugit 
Nunavutip pijumaniarungnaqhijuq pimmarikharnikkut auladjutikhanik inmikkut-
pijaarnirnik aulapkainikkullu aturutikhanik, Qulliq Alruyaktuqtunik Ikumatjutiit (QEC) 
ikajuqpaktait pivallialiurnikkut aularaanginnaqtunik auladjutikhanik Inmikkut 
Pauwaqarvinga Piliurninnga (IPP), niuvvaanikkut taapkunungainnaq Qulliq 
Alruyaktuqtunik Ikumatjutiit (QEC)-kunnut.  
 
Uqaqtiujaangat uuminnga, Qulliq Alruyaktuqtunik Ikumatjutiit (QEC)-kunnit 
pivalliavakhimajut Inmikkut Pauwaqarvinga Piliurninga IPP-nik Havaakharnik. 
Haffumuuna pinahuarutikkut, Qulliq Alruyaktuqtunik Ikumatjutiit (QEC)-tkut 
aghuurutigiyaat auladjutimingnun auladjutitik atutqiktaaqtut auladjutit. Tunihimaaqtun 
pidjutikharnik Nunallaanut, Inuit havagviingit, Inuit nanminiriyainit nanminiqaqtunik 
pivalliayaangat nunallaani, atuqtauffaariaqaqtunik alruyaqtuutikharnik taimaa ihuaqtumik 
ikayuutiginiaqtut hivutuniraalungmik maniliurutikharnik ihumagiyainik unalu 
alruyaqtuqtunik auladjutikharnik Nunavunmiunut, ikigliyuumiqtitiyaangat Nunavutim 
algunngup puyuanut atuqtakharnik ikayurianganiglu niuvirianganik alruyaqtuqtunik 
talvannga QEC-kkut aulatittihimaittumik qayangnairutikharnik, ihuaqtunik, 
ihuarutikharniglu QEC-kkut alruyaqtuutikharnik tuniqhaiyukharnik auladjutikharnik 
unaluuniit angigliyuumirutikharnik akikhangit akiliktuinginnaqtunik. 
 
NAUNAIYAIYIUYUT MALIKTAKHAT 
 
Inmikkut Pauwaqarvinga Piliurninnga (IPP) Atugakhaq imaalu turaangajut Pinahuarutik 
akhuuqhaijut hapkuninga Inuit Inuudjuhiinit Aturniqaqtut: 
 
Piliriqatigiinniq/Ikajuqtigiinniq (Havaqatigiiktumik atauhirmik pinahuaqhuni): 
piyariaqaqtut havaqatigiingnirmik amigaittut tigumidjutiqaqtut tamainnit aviktuqhimayumi 
ikigliyuumiriangani puyuum anialailaqutaa anianiit uvvalu angigliyuumirlugit 
maniliurnikkut piyakhat Nunavunmut. 
 
Qanuqtuurniq (nutaanik piliurniq ikayuutauyurlu): atuqpaktuq nutaanik naunaittuniglu 
auladjutikhat atuqtakhanik ihariagiyamingnik aullaraanginnaqtun auladjutikhat atuqtakhat 
Nunavunmi, ilaliutittaaqtut QEC-kkut auladjutikhanut tuniuqhaidjutikhanut atuqtakhanik. 
 
Avatittinnik Kamatsiarniq (pimmariktumik piplugit munariplugulu nunannga, 
huradjangit avatingalu): Ikigliyuumirutikharnik atuqtakharnik uqhurlungnik 
aulatittiyaangat alruyaqtuqtunik ikayuutiginiaqtullu ikigliyuumirutikharnik puyuum anianiit 

talvuuna havaakhangit ikayuutikharnik aturuminaqtunik alruyaqtuutikharnik havaakhangit 
Nunavunmi.  
 
Inuuqatigiitsiarniq (pittiaqhugit aallat, piqatigiingniq, uvvalu munarittiaqhugit inuit): 
QEC-kkut ukpiriyait, pittiaqhugit munariplugillu piqatigiigutait akiliqtuiyunut avatimingnullu 
talvani aulapkaivaktut. QEC-kkut hivulliutivaktait akiliqtuijut pillahidjutikhainnik 
pauwaliurutikhanik pauwaliuqtaujunik aullaraanginnaqtun auladjutikhat atuqtakhanik, 
akitturiakhanik akikhainik. QEC-kkut ukpiriyait pittiaqhugillu piqatigiigutait 
nappaqtiriniaqtut IPP-nik Nunavunmi. 
 
ATUQTAGHAIT 
 
Una atugakhaq aturuutiqaqtuq pijaaqtunun Inmikkut Pauwaqarvinga Piliurninnga 
(IPP)-nut piliurumajun pauwakhanik pittaaqtunit aullaraanginnaqtunik auladjutikhanik 
aturutinik Nunavunmi niuvvaajaami taapkunungainnaq QEC-kkunnut. Inmikkut 
Pauwaqarvinga Piliurninnga (IPP) havaqatigiiktut piqaqtukhat hivuani 
atuqhimayamingnik havaqatigiplugilluuniit havagviuyunut havakpakhimayamingnik 
aulapkaidjutikhanik munaqhilutiglu auladjutikhat aulapkaidjutikhanik igluqpakhanik. 
 
QEC-kkut munariniaqut ayuruirutikhanik alruyaqtuutikhaniglu ihuaqutinik aturiaqaqtunik. 
 
Una atugakhaq atuqtaunngittuq uumaqutikhanut pauwaliurutikhat havaakhat akiliqtaujut 
ataani QEC-kkut Pauwatuutikhanik Naunaitkutikhangit Pinahuaruti ukuallu Havagvigjuat 
Pauwaliurutikhat Pauwaliuqtit Pinahuarutik. 
 
ILITTUQHITIT 
 
Nunallaani Pauwaqarvikhaq – qujaginnaq havaktakhaq talvani haamlangani, Inuit-
Nanminiqutingit timiqutit, unaluunniit Inuit-nanminirijaujuq havagvik Nunavunmi 
nanminirijaujuq munarinikkut pijumaniq uvani aullaraanginnaqtunik auladjutikkut 
havaktakhami talvani amigaitqijaujuni inungnit piangaijarnikkullu ikajuutikhanik 
tunijauvaktut nunallaani Nunavunmi. Tamaita Inmikkut Pauwaqarvinga Piliurninnga (IPP) 
havaakhat Nunallaani Pauwaliuqtauyut Havaakhat. 
 
Atadjutit Hulaqutinun Naunaiyautit (CIA) – naunaiyaqhimayut hananikkut naunaiyautit 
havaakhap hulaqutait hapkununga QEC-kkut alruyaqtuutinut uvvalu tunihinikkut 
nunauyaliqutit. Qanurinningiit hapkua ihivriurutit ilauyut ayungnaqtuutigut unniudjutit 
naunaiyaqhimayut havaakhat aturuminarningit, ayungnaqtuutigut qanurinningiit 
ihariagiyauyut havaakhamut, havaakhallu hulaqutigiyait QEC-kkut auladjutainut uvvalu 
auladjutinut auladjutit.  

Piyaaqtut auladjutikkut ikayuutit – atutqiktaaqtut auladjutit ikayuutit angiqtauhimayut 
ataani Inmikkut Pauwaqarvinga Piliurninnga (IPP) Pinahuarutit, ilauyut, kihimi 
kigliqanngittut hapkununga, auladjutikkut ikayuutit, ilauyut anurikkut, hiqinirmit, uvvalu 
aallat auladjutit ikayuutit, QEC-kkut qakugungugaikpat tikkuaqtauhimayut imaatun. 
Havaakhangit pigiaqaqtun tuniyaangat angirutiqaqtunik auladjutikharnik, taimaittunik 
imarnik auladjutikharnik havaakhangit, pigiaqaqtullu talvuuna Inmikkut Pauwaqarvinga 
Piliurninnga (IPP)-nik Havaakhangit.  
 
Auladjutinut – tukiqaqtuq alruyaqtuutinik naunaiyaqtauvlunilu kWh-mi. 
 
Auladjutinut Niuvirnikkut Angirutit (EPA) – maligautigut kaanturaak ukuak Inmikkut 
Pauwaqarvinga Piliurninnga (IPP)-kkut QEC-kullu naunaiqhitivaktut nanminiinut 
taidjutikhainik, tamarmiglu ilauyut maligautigut piyakhat pilaarutikhallu, pidjutiqaqtunik 
niuvrutikhanut auladjutikhat uumannga aulaaraanginnaqtun auladjutikhat igluqpait 
QEC-kkunut. 
 
Piliurningat Iliuraidjutikhanullu Angirutit (GCA) – angirutiujuq taamna Inmikkut 
Pauwaqarvinga Piliurninnga (IPP) aivaqatigiiktut QEC-kkut havaktakhanut 
qanurinnikhanik naunaitkutikhaniglu hivuani iniqtirutaanut pauwaliurutikhat imaalu 
atadjutaa QEC-kkut auladjutikhanut tuniuqhaidjutikhat atuqtakhat. 
 
Inuit timiqutait – takulugit tikkuaqtauhimayut Nunavunmi-Inuit-nanminirijait timiuyut 
ataani Nunavunmi Nunataarutaanut Angirutaa, ilauyut Pivallianirmun Kuapaliisit ukualu 
Aviktuqhimayumii Inuit Katimayiit. 
 
Inuit-nanminirijaujut timingat – nanminirijaujut/havagviit ikitqijaujut 51%-ngujumik 
nanminirijaujut Nunavunmi Inuinnarnit imaalu atiliuqhimajut ataani Inuit Nanminiinik 
Atiliurnikkut Naunaitkutit munarijaujut Nunavut Tunngavik Timiqutit (NTI). 
 
Pauwaliqiniq – tukiqaqtuq ayuruirutikhanik naunaiyaqtauhimayurlu kW-mi. 
 
Haamlanganit – piyuq atauhiq Nunavutim 25-nguyut nunallaangit. 
 
Atuffaanginnarialik Auladjutinut – pauwaqtuutimut piyuq nunamit havaangit 
piffaaqhimayuq akingani atquutigijaat kayumiktumik kayumiktumigluuniit uuminnga 
akinga talvani atuqtauyuq. Aallatqiit aularaanginnaqtut auladjutikhat pivaktun talvunga 
talvungaqpiaq hiqinnaittulluuniit, uunaqutimilluunniit pidjutijut itijunit nunaptingni. Ilauyut 
auladjutit hiqinirmit, anurikkut, nunap iluani, imap aulanianut, tariurmin ikayuutit, naptuyut 
baisit, biogasnik, uvvalu imaqaqtut baisit. Biomass-nguyuq atuqhimaanginaqtumik 
ihuaqut una aturningagut akittuuninga avatqunngitpat aularikhijutimingnik akittuninganik. 

Ayurnaqtunut Qulliqtuutinut Pitquyauhimayut (TIR) – iniqhimayuq titiraq 
aulatittiyaangat atuqtakharnik atuqtakharniglu taimaa aulayukhat naunaiyaiyaangat 
katitirutikharnik nuutaanik atuqtauffaariaqaqtunik alruyaqtuutikharnik auladjutikharnik 
igluqpangit ihualluanngittumik ayungnautiqarnaittumik qayangnairutikharnik, ihuaqtunik, 
ihuarutikharnigluuniit QEC-kkut alruyaqtuqtunik auladjutikharnik. 
 
HAVAAGHAT MUNAQTAGHALLU 
 
Qulliq Alruyaktuqtunik Ikumatjutiit: 
 
Titiraliqiplugit taamna IPP-nut Ikayuutit, QEC-kut piyughat: 
 

• Naunairlugu QEC-kkut atadjutikhangit piyakhangit aaniqtailinirmut, nakuuyumik, 
unalu pauwaqtuutimut qanurittaakhaanik naunaiqhimayuq uumani Ayurnaqtunut 
Qulliqtuutinut Pitquyauhimayut (TIR). 

• Ihivriurlugu IPP-ngit qaritauyalirinirmut piliurninga aulapkailunilu ukpiruhuutait 

• Pivallialuni tamaita nanminiqaqtut tainiit piliuriami igluqpanik naunaiqtaa 
pittaarninga piliurninganut ihuaqhilugulu akinga talvani niuvirniaqtaa 
pauwaqtuutimut IPP-mit 

• Tutquumalugu pilaarutinga unguvarlugu IPP-kkut piliurninga igluqpanga 
ihuaqtumik, unalu nakuuninga niuvirumayunut aaniqtailininganullu havaktunut 
inungnullu, naunaiqhimayuq EPA-mi.  

 
Inmikkut Pauwaqarvinga Piliurninnga (IPP): 
 
Ilauplutik ikayuutinut, IPP-nguyut piyughat: 
 

• Maliklugit QEC-kut qulliqtuutinut pitquyauhimayut amirnainniqmut, ihuaqnianut, 
alruyaqtuqtullu nakuuniqhaanut titiraqhimayutut Ayuqnaqtunut Qulliqtuutinut 
Pitquyauhimayumi 

• Maliglugit nakuuyumik hananikkut atugakhat, kanatami maligakhat, uvvalu 
auladjutikkut atuqtauyut havaktauhimayut hapkunannga QEC-kkunnit 

• Munarilugit piyaangani Kavamatkut Nunavunmi alruyaliqinikkut ihivriugutait laisit 
uvvalu tamaita piyakhat atiliurutit uvvalu angirutit, ilauyut avatiliqinikkut ihivriugutit 

• Pidjutiqarluni QEC-kkut ihivriuqhidjutait angiqtaulutiglu ingilrajunut igluqpait 
hanatjuhikhait, ingilrutit, aulapkaidjutikhanullu ihumaliurutikhat 

• Munarilugit tamaita turaarvikhat uvvalu turaaqhimanngittut akiit ilauyut 
igluqpinikkut pauwaqarviup, ilauyut igluqpinikkut alruyat qanitqiamut QEC-kkut 
auladjutainun atadjutit, piyakhat auladjutit ihuaqhaidjutait, piyakhat 
aallannguqtirniit atuqtauyumun QEC-kkunnut auladjutit uvvalu iliurainikkut 
igluqpait ihumaliugutauyut hapkunannga QEC-kkunnit 

• Munarilugit tamainnut akikhangit ilagijaujut katilviuningit ilitturvikhangit unalu 
qaujiharnirnut unalu aulattittinirnut havaangit ilagijaujut iliuraijut haffumani 
tukhiutijangit havaarijaujukhanut 

• Hanayaghaliuqlutik, hanalutik, iliurailutik, hanapkaiyaamik, aulapkaiyaamik 
nanminirilugu nutaannguqtaqtuq alruyaqtuutiliuqtuq taimaalu akiliqtuiplugit 
tamangnik akiliqtaghat ilauyut aulapkainiqmut, ahiqquiyainiqmut, ituptiriniqmullu 

• Ililugu EPA-mut GCA-mullu QEC-kkunnut tunnganiqaqhuni atuqpagait 
atuqtaukpata IPP-kkut tunihikpata pauwakhanik pauwaliurutikhanik 
pauwaliuqtuutinit 

• Ililugu angiqatigiigutini QEC-kkullu pijutiqaqtunik manikhaqhiurutini 
aturiaqarninginik havaami havaamit Pidjutiqaqtumik IPP-nik pipkaikpata 
alruyaqtuutinik nalunairutinik havagviuyumit aulajutinik, tuniyauninginik 
ilaliutininginiglu havaat  

 
Inmikkut Pauwaqarvinga Piliurninnga (IPP) humagingittait, imaaluuniit qingingittut 
atiliurlutik imaaluuniit maliqayakhainik EPA-kunit imaalu/imaaluuniit GCA ilaulimaittut 
QEC-kut auladjutikhanut pauwaliurutikhanik imaalu, turaangagumik atadjutait, 
ilaulimaittut. 
 
ATUQTAGHAT 
 
1. Maliktaghat talvani IPP-nut Ikayuutainit 
 

Upautidjutit pivallianirmun Inmikkut Pauwaqarvinga Piliurninnga (IPP) havaahkat 
nunallaat aktilaaghait Inmikkut Pauwaqarvinga Piliurninnga (IPP)-nguyut 
tunihiyaaqtut angiyumik ilanganik nunallaat auladjutikkut piyakhat. Haamlatkut, Inuit 
timiqutiit, ukuallu Inuit-nanminirijaujut timinganit uuktuqtaaktut taaffumunga Inmikkut 
Pauwaqarvinga Piliurninnga (IPP) qakuguliqaak. Haamlatkut, Inuit timiqutingit, 
ukuallu Inuit-nanminirijaujut timinganit/havagviit piqaqtukhat imaalu munarittiarlutik 
pijumajamingnik (51% imaaluuniit angitqijanik) Inmikkut Pauwaqarvinga Piliurninnga 
IPP havaakhat. 
 
Uuktuutit angiqtauniaqtut QEC-kkut inmikkut ikayuutit havauhiit hivuliqhuqtauyut 
Kavamatkunit Nunavunmi niuvaanikkut havauhiatigut. Nunallaani Pauwaliuqtauyut 
havaakhat aktikkulaaqtukhat maliglugu nunallaap alruyaqtuutainik ihariagiyainut. 
Hapkua uuktuutit ikayuqtauyukhat haamlanit uvvaluuniin haamlanit kitut auladjutit 
tuniyauniaqtut. Uuktuutit angiqtauniaqtut hivuliuyunut-pihimayut, pidjutiqaqtut 
piinarialingmik, piyaarnirmik tunihilutik auladjutinik qayangnaittumik uvvalu 
ihuaqtumik pihimalugit auladjutit uvvaluuniit aktilaangit kiglikhait kitunut nunallaanut. 

2. Ilauyaamik Pitquyauhimayut: 
 
Inmikkut Pauwaqarvinga Piliurninnga (IPP) Pinahuaruti uukturumajait tunihijukhat 
uuktuqtaujumajunik havaakhap auladjutikhanik, aktikkutilaanganik, humiinnikhanik, 
imaalu aallanik igluqparnik-pidjutiqaqtunik naunaitkutikhanik tukhiqtauhimajut QEC-
kkunnit imaalu naunaiqhilutik nanminiqaqtumik/havaktikhanik havagvingmingnit. 

 
Malikhugit hivulliit uuktuutikhat tujuutigilugit Atauttikkut Iliurainikkut Tukhiruti titiraq, 
QEC-kkut havangniaqtait Atadjutit Hulaqutinun Naunaiyautit (CIA)-kkut. Uuktuqtuq 
piyariaqaqtuq tunihilutik ayungnaqtunik naunaiyautinik auladjutikkut uvvalu 
akiliriiqhimayuq itqungniaqhimayut hilataani uvvalu iluani akiit atuqtauyut havaglugit 
hapkua Atadjutit Hulaqutinun Naunaiyautit (CIA).  
 
Ilanginni, QEC-kkut IPP-lu angiqtaaqtait QEC-kkut kigliqarniaqtaa ilauninga kituni 
Inmikkut Pauwaqarvinga Piliurninnga (IPP)-kkunnit Havagvigjuaniluunniit 
Pauwaliuqpaktuni Pauwaliuqpaktunin uukturutinun ukununga pauwaliqinikkut 
nunallaami.  
 

3. Ayurnaqtunut Qulliqtuutinut Pitquyauhimayut (TIR) 
 
TIR-kkut titiraa ilittuqhitiuyuq hanayarialingnut taimaa ihumagiyauyukhat iniqhiyaamik 
Inmikkut Pauwaqarvinga Piliurninnga (IPP)-nguyut havaakhanik. Hapkua 
ihumagiyauyut ihumagiyait qayangnautit, ihuarniqhait, uvvalu ihuarniit hapkua 
Inmikkut Pauwaqarvinga Piliurninnga (IPP)’t pivikhait.  
 
IPP-nut qulliqtuutit aghut mihingnautaulaittuq QEC-kut qulliqtuutainut.  

 
4. Manighiuqtit Maliktaghait Havaaghainit 

 
Maniliurnirmut tainingit ilitariyait naunaiyarlugillu kiglikhangit akhuurutauyut 
qanurittaakhaanik uuminnga EPA ukunanit Inmikkut Pauwaqarvinga Piliurninnga 
(IPP)-ngit unalu QEC. Ilauhimayut talvani nanminiqaqtunik taidjutikharnik talvani 
EPA-mi ukuninga: 
 

• Akighanut munaqtighat 

• Kaantulaaktit havakvighaat 

• Niuviqvianit akighaat 

• Hanayaghanut piinnarialiutinullu maliklutik 

• Taimaaqtittiviat Kaantulaaktinut 

• Atutqiktaaqtut Auladjutikhat nanminirinikkut uqautiginikkut  

• Tuniqhainiq nanminirininga atuffaanginnaqtut ikayuutit 

Taamna EPA nanminiqaqtunik taidjutit aulaniaqtun tamainnut Inmikkut 
Pauwaqarvinga Piliurninnga (IPP)-nut kihiani auladjutikhangit, auladjutikharnik 
katitirutikharnik havaakhangit, talvuuna ilauyunik aivadjutiliqiyunik nanminiqaqtunik 
atuqtakharnik talvuuna havaakharnut-havaanganik atuqtakharnik.  

 
5. Niuvirniq Akinga Atutqiktaaqtut Pauwaqtuutimut  
 

Malikhugit QEC-kkut maligaliurviup piyakhait tunihilutik akiliruminaqtunik 
auladjutikhanik Nunavunmiunut ihuaraluaqtillugit taapkua Inmikkut Pauwaqarvinga 
Piliurninnga (IPP) Pinahuarutit akitturyuuminngittut alruyaqtuutinut akiit QEC-kkut 
akiliqtuiyunut, QEC-kkut niuvirniaqtut auladjutinik hapkunanga Inmikkut 
Pauwaqarvinga Piliurninnga (IPP)-kkunnit akituryuuminikkut akiit, imaatun, akiittumik 
ughuryuanik uvvalu itqurniaqhimayut akiit atulluarnaittumik. Akinga urhuqyuaq piyuq 
akinga QEC-kkut akiliqtait uumunnga Uqhuryualiqiyiitkut Havagvinga Nunavut 
Kavamanga. Niuvirniq akinga uumani pinahuarutimik ihivriuqtauniaqtuq atauhirmi 
ukiumi Qitiqqautiyuq 1-mi, piyuq pingahunik ukiunik qangaraalungmit nunavunmi 
nampanga pittailiyuq akinga uqhuryuaqtuqtuq. 

 
6. Itquumayut Havagviit Auladjutit, Nuutirnikkut uvvalu Atadjutit Havaakhat  

 
QEC-kkut Ilikkulu Inmikkut Pauwaqarvinga Piliurninnga tuniyauniq atayumiglu 
havaakhat aivadjutiniaqtait nanminiqaqtut naunaitkutingit angirutinut havaakhamut 
kigligijaujut. 

 
7. Aallat 

 
a) Aktilaangit kikliit atauttinun ukiumut atauttinut havaakhanun uvvalu tamainnut 

Inmikkut Pauwaqarvinga Piliurninnga (IPP) Auladjutikkut pivalliadjutit 
pidjutiqarniaqtut nunamingni ukiuqaqtunut aktilaangit uvvalu aallauniaqtut 
atauttinut nunallaanut. Hapkua kiglikhait ihumaliurutauniaqtut malikhugit iniqtirutait 
naunaiyautit uvvalu Atadjutit Hulaqutinun Naunaiyautit (CIA) havaktauyut 
hapkunannga QEC-kkunnit atauttini nunallaani. 

  
b) Kaantraangmut pitillugu piniaqtuq 25-nik ukiunik, nalaumayuq QEC-kkut 

atuqtaunginnarialik EPA uumunnga atuffaanginnarialik pauwaqtuutimut 
pinahuarutingit. 

c) Nunguvingani EPA hivituniqaqtumik, ilauyut aivadjutiniaqtut nutaamik 
kaantraakhamik. Unalluaq, QEC-kkut aivaqatiginiaqtait niuviriami Inmikkut 
Pauwaqarvinga Piliurninnga (IPP)-kkut piqutit atauttikkut angiqtaunikkut 
kiglikhainnik.  

 
d) QEC-kkut niuvilaaqtut auladjutinik amigaitqiyanik atauttimit 

atuqhimmaanginaqtunik auladjutinik havaamit nunagiyauyumi. 
 

e) Inmikkut Pauwaqarvinga Piliurninnga (IPP) havaguti pidjutiqaqtukhaunngittuq 
aallatqiiktunik ikajuutikhanik ukunani akiliqtuivaktunit niuviqpaktunillu 
pitjutiqaqtunik Inmikkut Pauwaqarvinga Piliurninnga (IPP)-nik 
angummadjutikhanik. 
 

f) QEC-kkut pilaarutiqaqtut uukturiangani Inmikkut Pauwaqarvinga Piliurninnga 
(IPP)-nik piqutinik, taijuhiuyut uqatiaqhimayut QEC-kkut atuinnaqtunik TIR-mi 
GCA-milu. 
 

PILAARUTAITA AULAPKAIYIRYUAT KATIMAYIIT 
 
Piittuq uumani maligarmi qanurli taiyaulimaittuq kiglikhariami pilaarutingit 
Maligaliurvingmi Hivuliqtingit ihumaliuriamingni qanuriliuriamingnigluuniit pimmariktumik 
piyuq havaangit piyut Inmikkut Pauwaqarvinga Piliurninnga Nunavut Kavamanganit 
hilataani ihariagiyanginnik uuminnga maligaq.  
 
TAIMAAQVIGHAAT 
 
Una atugakhaq piniaqtuq atuliqtitaujuq ublunganit sainiutaanit talvunga Ubluirvia 19, 
2026. 


